
GOUVÈNÈ CUOMO ANONSE SIBVANSYON POU EDE PREMYE SEKOURIS YO 

NAN KONTE SCHOHARIE AK DELAWARE REBATI APRE OURAGAN IRENE AK 
TANPÈT TWOPIKAL LEE 

 
Yo Bay RFP pou Amelyore Kominikasyon nan Telefòn Selilè ak nan Telefòn San Fil nan 

Northern Catskills 
 
Jodi a, Gouvènè Andrew M. Cuomo te anonse yo te distribiye plis pase $207.000 nan sibvansyon 
pou nèf (9) òganizasyon premye sekou nan Konte Schoharie ak Delaware pou rebati kapasite 
ekipman ak sistèm apre Ouragan Irene ak Tanpèt Twopikal Lee. 
 
Reprezantan New York Power Authority (NYPA) ak ofisyèl lokal yo te prezante sibvansyon yo 
jodi a nan Blenheim-Gilboa Power Plant Visitors Center NYPA. Gouvènè Cuomo te anonse 
sibvansyon yo nan mwa out, pami lòt pwojè eta a, pou ede kominote ki te afekte nan dènye 
tanpèt sezon lete a. Jodi a NYPA te fè yon Demann Pwopozisyon pou Amelyore kominikasyon 
nan telefòn selilè ak nan telefòn san fil nan izin elektrik B-G ak toupatou nan Northern Catskills.  
 
Gouvènè Cuomo di konsa, “Sibvansyon sa yo pral yon sipò pou òganizasyon premye sekou ki te 
pèdi materyèl epi ki te gen ekipman yo domaje pandan Ouragan Irene ak Tanpèt Twopikal Lee. 
Eta a ap kontinye rebati kominote ki te pi afekte yo, epitou n ap travay pou amelyore 
preparasyon pou ijans yo. Avèk lajan sa a, ekip ponpye ak sekou ki nan konte Schoharie ak 
Delaware pral kapab ranfòse resous yo yon fason pou Nouyòkè yo jwenn pwoteksyon pandan 
tanpèt yo ak sitiyasyon ijans yo.” 
 
Òganizasyon volontè k ap resevwa sibvansyon yo gen ladan Blenheim Hose Company, 
Conesville Fire Department, Conesville Rescue Squad, Grand Gorge Fire Department, Grand 
Gorge Rescue Squad, Jefferson Fire Department, Jefferson Rescue Squad, Middleburgh 
Emergency Volunteer Ambulance Corp. ak Middleburgh Fire Department. Sibvansyon yo se pou 
ekipman ak fòmasyon, tankou rad izotèmik, trelè pou pote veyikil toutèren, enstriksyon pou 
sekou nan dlo, branka idwolik, dèlko pòtatif, ak plis lòt. 
 
Chak ane, NYPA bay lajan pou òganizasyon premye sekou k ap resevwa sibvansyon yo jodi a, 
anjeneral nan limit $2.000. Apre inondasyon ak domaj grav nan dènye tanpèt sezon lete a, eta a 
ansanm avèk NYPA te kontakte òganizasyon sa yo pou ofri yo sibvansyon yon sèl fwa pou pi 
gwo bezwen yo.  

Jodi a, NYPA te Fè yon Demann Pwopozisyon pou Amelyore kouvèti telefòn selilè sitou 
toutolon koridò Wout 30 ant Grand Gorge ak Middleburgh, pou ede korije defo yo nan 
kominikasyon selilè zòn nan ki te vin parèt pandan dènye tanpèt sezon lete a. Y ap mete yon 
pasèl teren NYPA ki gen dimansyon apwopriye disponib pou soumisyonè yo chwazi pou yon 
sant sèvis komèsyal pou kominikasyon selilè. Ou kapab telechaje RFP sou Entènèt nan sitwèb ki 
anba la a: http://www.nypa.gov/Procurement/Default.aspx.  
 
Gil C. Quiniones, prezidan ak direktè jeneral NYPA, di konsa, “Nou vle di mèsi nou pou chak ak 
tout manm ekip premye sekou yo, non sèlman pou travay yo pandan dènye tanpèt sezon lete a ak 
apre, men tou pou disponiblite yo pou reponn nan sitiyasyon ijans nan izin elektrik Blenheim-
Gilboa nou an sou prèske twa (3) deseni operasyon li. Ou jwe yon wòl enpòtan kòm sekouris 
premye liy nou, epi nou kontan pou sipòte sèvis enpòtan ou bay yo, pou patisipe nan mezi 
Gouvènè a pran pou amelyore preparasyon pou ijans nan zòn nan.” 
 
Senatè James Seward di konsa, “Se yon ankourajman pou mwen isit la epi pou reyalize kijan nou 
gentan lwen depi dènye tanpèt sezon lete a. Nou konsidere anpil pwogrè nou fè se gras ak travay 
premye sekouris brav nou yo ak patenarya nou tankou sa n ap selebre jodi a. Lajan sa a New York 
Power Authority bay avèk jenewozite, pral ede fè kominote detèmine nou an vin menm pi fò.”  
 
Manm Asanble Pete Lopez di konsa, “Nou gen fyè anpil pou ponpye volontè ak sekouris EMS 
yo ki te travay san pran souf pou bay repons nan dega Tanpèt Twopikal Irene ak Lee, epi mwen 
kontan pou patisipe nan evènman jodi a nan sipò operasyon yo k ap kontinye. Avèk nouvo 
ekipman ak fòmasyon lajan Power Authority ap mete disponib, y ap menm pi byen prepare pou 
nenpòt ijans pidevan.”  
 
Kevin Neary, Direktè Pwovizwa, Biwo Jesyon Ijans Konte Schoharie, di konsa, “Finansman 
Power Authority bay la pral sèvi toutbon pou sipòte preparasyon ekip depatman ponpye ak 
sekouris nou yo pou repons pou ijans. Nou apresye sipò Power Authority, ansanm avèk mwayen 
l ap chèche pou amelyore kominikasyon selilè ak san fil nan zòn ki toupre izin elektrik 
Blenheim-Gilboa li a.”  

